
	1. ՀՀ ֆինանսների նախարարություն
	03․03․2026թ․

	
	N 01.1/9-2/5196-2026

	ՀՀ տարածքային կառավարման և ենթակառուցվածքների նախարարության 19.02.2026թ. N ԴԽ//5855-2026 գրությամբ ներկայացված «Անշարժ գույք անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
[bookmark: _Hlk184057492]1. Նախագծի 1-ին կետով նախատեսվում է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (Կոմիտե) ամրացված, պետական սեփականություն հանդիսացող ք. Երևան, Արաբկիր Կիևյան փողոց թիվ 8 հասցեում գտնվող 15.4 քառ մետր մակերեսով կաթսայատունը անժամկետ անհատույց օգտագործման իրավունքով ամրացնել ՀՀ շրջակա միջավայրի նախարարության «Հիդրոօդերևութաբանության և մոնիտորինգի կենտրոն» պետական ոչ առևտրային կազմակերպությանը (ՊՈԱԿ): Չնայած հիմնավորմամբ նշվել է, որ Նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում, այնուամենայնիվ առաջարկում ենք Նախագծի հիմնավորման շրջանակներում բացահայտել տրամադրվող գույքի հետագա պահպանման և վերանորոգման ծախսերի (եթե այդպիսիք առկա են) չափի ու ֆինանսավորման աղբյուրների վերաբերյալ տեղեկատվությունը՝ պետական բյուջեի ծախսերի վրա հնարավոր ազդեցությունը գնահատելու նպատակով:
2. Նախագծի 2-րդ կետի ա/ ենթակետով նախատեսվում է փոփոխություն կատարել ՀՀ կառավարության 06.03.2025 թ. N 262-Ն որոշման (Որոշում) հիմքով Կոմիտեի և ՊՈԱԿ-ի միջև 03.04.2025թ. կնքված ոչ բնակելի տարածքի անհատույց օգտագործման N 16/0025 պայմանագրում՝ պայմանագրի 1-ին կետում 874,5 թիվը փոխարինելով 879,4 թվով:
Այս կապակցությամբ նշենք, որ Որոշմամբ ՊՈԱԿ-ին ամրացվող գույքի մակերեսը սահմանված է 871.54 քմ, մինչդեռ պայմանագրով ամրագրված մակերեսը կազմում է 874.5 քմ։ Հետևաբար առաջարկում ենք ներկայացնել պարզաբանումներ Որոշմամբ և պայմանագրով ամրագրված տարածքների մակերեսների միջև առկա տարբերության վերաբերյալ:

	


















1․ Ընդունվել է
Նախագծին կից հիմնավորումներում ներառվել է տեղեկատվություն Նախագծի ընդունման արդյունքում լրացուցիչ ֆինանսական միջոցների անհրաժեշտության, ինչպես նաև պետական բյուջեի եկամուտներում և ծախսերում սպասվելիք փոփոխությունների մասին:

2․ Նախագծի 2-րդ կետում կատարվել են համապատասխան փոփոխություններ։

	2․ ՀՀ շրջակա միջավայրի նախարարություն
	04․03․2026թ․

	
	N 1/18.8/1753-2026

	[bookmark: _Hlk223362942]          Ի պատասխան Ձեր  2026 թվականի փետրվարի 19-ի N ԴԽ//5855  գրության՝  տրամադրում եմ «Անշարժ գույք անհատույց օգտագործման իրավունքով ամրացնելու մասին» Կառավարության որոշման նախագծի վերաբերյալ շրջակա միջավայրի նախարարության առաջարկությունները:
Առդիր՝ 1 թերթ։
ԱՌԱՋԱՐԿՈՒԹՅՈՒՆՆԵՐ
               «Անշարժ գույք անհատույց օգտագործման իրավունքով ամրացնելու մասին» Կառավարության որոշման նախագծի «Անշարժ գույք անհատույց օգտագործման իրավունքով ամրացնելու մասին» Կառավարության որոշման նախագծում (այսուհետ՝ Նախագիծ) կատարել հետևյալ փոփոխությունները.

1. Նախագծի վերնագրում լրացնել «անժամկետ» բառը,
[bookmark: _Hlk224290378]2. Նախագծի 1-ին կետում գրանցման համարը լրացնել՝ «222.210.1125308» թվերով, իսկ «գտնվող» բառից հետո լրացնել «արհեստանոցի հողը, արհեստանոցի հյուսիս-արևելյան և հյուսիս-արևմտյան կողմերում շենքի երկարությամբ գտնվող հողակտորները, կաթսայատան հողակտորը» բառերը,
[bookmark: _Hlk221880412]խմբագրել Նախագծի 2-րդ կետը՝ ջնջել «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման» բառերը, նույն կետի «ա» ենթակետում անհասկանալի է պայմանագրի 1-ին կետի 874,5 թիվը 879,4 թվով» փոխարինելու վերաբերյալ նախատեսվող դրույթը, այն պարագայում, երբ 2025 թվականի մարտի 6-ի N 262-Ն Կառավարության որոշմամբ և 2025 թվականի ապրիլի 3-ին կնքված անհատույց օգտագործման թիվ 16/0025 պայմանագրով «Հիդրոօդերևութաբանության և մոնիթորինգի կենտրոն» ՊՈԱԿ-ին ամրացված գույքի մակերեսը կազմում է 871,54 քմ.:

	1․ Նախագծի վերնագրում «անժամկետ» բառը լրացնելու անհրաժեշտություն չկա։
2․ Չի ընդունվել, քանի որ Նախագծում գրանցման համարը ճիշտ է գրված,  
2-րդ կետում կատարվել են համապատասխան փոփոխություններ։

	3․ Կադաստրի կոմիտե
	24․02․2026թ․

	
	N ՍԹ/3369-2026

	[bookmark: _Hlk213339284]Հիմք ընդունելով ՀՀ տարածքային կառավարման և ենթակառուցվածքների նախարարության 2026 թվականի փետրվարի 19-ի N ԴԽ//5855-2026 գրությունը՝ հայտնում ենք, որ «Անշարժ գույք անհատույց օգտագործման իրավունքով ամրացնելու մասին» ՀՀ կառավարության որոշման վերաբերյալ առաջարկություններ չունենք:



